
CONVENIO DE COLABORACION ENTRE A VICEPRESIDENCIA E
CONSELLERIA DA PRESIDENCIA, ADMINISTRACIONS PUBLICAS E
XUSTIZA, A AXENCIA TURISMO DE GALICIA E O CONCELLO DO GROVE
PARA A PRESENTACION DA FESTA DO MARISCO 2019.

Santiago de Compostela,

REUNIDOS

Por unha parte, D. Alfonso Rueda Valenzuela, vicepresidente e conselleiro de Presidencia,
Administracions Publicas e Xustiza, en virtude do Decreto 148/2016, do 13 de novembro,
polo que se nomean os titulares dos departamentos da Xunta de Galicia, no exercicio das
facultades que lle confire o artigo 34 da Lei 1/1983, do 22 de febreiro, reguladora da Xunta e
da sUa presidencia.

Por outra, D. Roman Rodriguez Gonzalez, en calidade de presidente da Axencia de
Turismo de Galicia, en virtude do establecido na disposicion adicional primeira do Decreto
106/2018, do 4 de outubro, polo que se modifica parcialmente o Decreto 177/2016, do 15 de
decembro, polo que se fixa a estrutura organica das consellerias da Xunta de Galicia, € 0
Decreto 196/2012, do 27 de setembro, polo que se crea a Axencia de Turismo de Galicia e
aprébanse os seus estatutos, en relacion co Decreto 97/2018, que dispon o0 seu nomeamento
como conselleiro de Cultura e Turismo e no exercicio das facultades que resultan do artigo 3
do Decreto 196/2012.

Por outra, D José Antonio Cacabelos Rico, alcalde do concello do Grove no exercicio do seu
cargo e ao abeiro das competencias que para vincularse neste acto se lle confiren na Lei
reguladora das bases do réxime local, Lei 7/1985, do 2 de abril, e na Lei 5/1997, do 22 de xullo,

de administracioén local de Galicia.

Intervefien en funcion dos seus respectivos cargos en exercicio das facultades que, para convir

en nome das entidades que representan, tefien conferidas
EXPORNEN

Primeiro.- Que o Concello ten competencias en materia de turismo, de acordo co disposto no
artigo 25.2.h) da Lei 7/1985, do 2 de abril, reguladora das bases do réxime local, posto en
relacion coa Lei 7/2011, do 27 de outubro, do turismo de Galicia, no exercicio das cales
desenvolve diversas actuacions entre as que cabe destacar a celebracion da Festa do Marisco
20109.

A Festa do Marisco do Grove celébrase dende 1963 e este ano, que se desenvolvera desde o 3
ao 13 de outubro, cumpre a sua LVI edicion. Este evento gastrondmico-cultural pon de relevo
0s piares basicos da economia deste pobo costeiro: o turismo e a pesca. Ambos coxugados fan

posible que esta festa acade un novo éxito de participacion en cada edicion.

Pola sta singularidade e especiais caracteristicas, esta festa foi declarada de Interese Turistico

Nacional por Resolucion de 25 de marzo de 2013, da Secretaria de Estado de Turismo.

O obxectivo inicial desta festa foi exaltar o marisco das nosas costas e despois de varias
edicions do certame, O Grove, alcanzou o alcume de “Paraiso do Marisco” que ainda hoxe ten

a gala e que o distingue e da a cofiecer en todas partes.

Iniciada a década dos 80 a dimensidn destes festexos chega a cotas tales que fan pensar na
ampliacién do numero de dias que duraran as seguintes ediciéns. Isto implica tamén facer un

esforzo na publicidade que se lle debe dar a este certame.

Durante a celebracion se dispofien casetas de venda de mariscos e pescados a prezos populares,
co obxecto de promocionar o excelente marisco e peixe da nosa Comunidade Auténoma. Asi
mesmo, son variadas as actividades complementarias, entre as que destacan cursos, seminarios

e conferencias.

A Festa do Marisco do Grove é un dos mellores escaparates dos produtos das Rias Galegas,
como o demostran os mais de 200.000 visitantes que vefien acudindo ao Grove en cada edicion.
Podemos afirmar que se recibiron visitas de todalas provincias da peninsula Ibérica e que
incluso chegan xentes de paises como Alemaria, Gran Bretafia, Bélxica, Francia, Suiza, Italia

ou Rusia, entre outros.

Neste 2019 o Concello do Grove prevé facer unha nova actividade de promocién fora de
Esparfia, neste caso nos Paises Baixos, que se celebrara na primeira semana de xullo. Os pasos
que se van dando neste senso responden a necesidade de darlle maior difusion a esta festa e 0
Concello do Grove, municipio turistico no que a Festa do Marisco consegue alongar ata
mediados de outubro a tempada alta nos mais de 60 establecementos de aloxamento e mais de
50 de restauracion.

A eleccidn dos Paises Baixos débese as posibilidades de viaxar que se ofrecen & poboacion das
zonas comunicadas con Galicia e na comunicacién continua que dende hai un tempo se ten cos
aeroportos galegos. Iso da pé a unha posible atraccion do turismo dende esa zona ata Galicia e

en concreto ata O Grove. Por ese motivo pretendemos presentarnos na cidade de Amsterdam.

Segundo.- Que a Axencia Turismo de Galicia, en virtude do disposto no artigo 9 dos seus
estatutos, aprobados polo Decreto 196/2012, do 27 de setembro, polo que se crea a Axencia de
Turismo de Galicia, é a entidade publica instrumental do sector publico autonémico de Galicia
a que lle corresponde o exercicio, entre outras, das competencias en materia de fomento e

competitividade do turismo.

Terceiro.- Que a Lei 7/2011, do 7 de outubro, do turismo de Galicia, establece no seu artigo
93, baixo a rubrica de festas de interese turistico de Galicia, que a Administracion da Xunta
poderé declarar festas de interese turistico de Galicia aquelas manifestacions que supofian unha
valorizacion da cultura e as tradicions populares e tefian unha especial importancia como

atractivo turistico.

Estas festas de interese turistico de Galicia poden obter cumprindo os requisitos establecidos na
normativa estatal de aplicacion, a declaracion de festas de interese turistico nacional e

internacional.

O apoio s festas de interese turistico, é unha das lifias estratéxicas de traballo de Turismo de
Galicia por considerar este tipo de eventos como un elemento esencial para ou
desenvolvemento turistico de Galicia non que atinxe a divulgacion da oferta turistica galega
vinculada aos extraordinarios recursos turisticos deste pais e impulsando asi a mellora

econodmica do sector.

A este respecto, o Plan Estratéxico do Turismo de Galicia 2020 na Lifia estratéxica 2, obxectivo
estratéxico 2.1. Singularizacion de novos valores diferenciadores, Accion 2.1.3. Enfoque
turistico do patrimonio inmaterial, inclde o impulso da creacion de produto en torno as Festas

de Interese Turistico.

Cuarto.- Que a Axencia Turismo de Galicia esta interesada en apoiar ao Concello no
desenvolvemento da festa indicada no expofiendo primeiro por ser unha iniciativa de relevancia
para a divulgacion da oferta turistica galega vinculada as festas de interese turistico, como
medida de promocion e fomento do turismo para o impulso da mellora econdémica do sector.
Concorren asi, aos efectos do establecido nos artigos 19.4.c) e 26.2 a) da Lei 9/2007, do 13 de
xufio, de subvencions de Galicia, e 36.c) e 40.1a) do Regulamento da dita lei, aprobado polo
Decreto 11/2009, do 8 de xaneiro, razéns de interese publico para o outorgamento da
subvencion. Asi mesmo, dada a especialidade do obxecto do convenio, non procede a
realizacién dunha convocatoria publica ao ser o concello arriba indicado a Unica entidade

organizadora deste evento.

Quinto.- Que no marco do Pacto de Estado contra a Violencia de Xénero, no que se recollen
medidas tales como campafias que tefian como publico obxectivo & mocidade, ou actuacions
de sensibilizacion, prevencion e elaboracion de campafias e materiais contra a violencia
sexual, implicando &s entidades locais na elaboracién de materiais, campafias e protocolos
de actuacion, que incidan na necesidade de establecer puntos seguros e de informacion sobre

violencia sexual en espazos publicos, (medidas 26, 30 e 256 do documento refundido final

do Pacto de Estado contra a Violencia de Xénero), a Conselleria de Cultura e Turismo e a
Vicepresidencia e Conselleria de Presidencia, Administracions Publicas e Xustiza acordaron
colaborar no establecemento dunha lifia de axudas especifica, a incluir nas convocatorias de
subvencions, incluidos os convenios de colaboracion que instrumentan a concesion de
subvencidns, destinada a desenvolver as actividades relativas a posta en marcha, durante a
celebracion das festas declaradas de interese turistico, a campafia de informacion e
sensibilizacion fronte 4 violencia sexual en espazos publicos: “AGRESIONOFF, Eu digo

non & violencia sexual”, utilizando para elo a marca creada a estes efectos.

Por esta razon, incliese no presente convenio unha lifia de subvencions co obxecto de pofier
en marcha durante a festa a citada campafia de informacion e sensibilizacion fronte &

violencia sexual en espazos publicos.

En virtude do exposto, e co obxecto de fixar as condicidns que rexeran tal colaboracion, as

partes convefien celebrar este convenio de conformidade coas seguintes

CLAUSULAS
Primeira.- Obxecto do convenio

Constitle o obxecto deste convenio establecer o marco de colaboracion para o apoio &
presentacion en Amsterdam da LVI edicion da Festa do Marisco, e para a posta en marcha,
durante a celebracion da festa, da campafia de informacion e sensibilizacion fronte & violencia
sexual en espazos publicos: “AGRESIONOFF, Eu digo non 4 violencia sexual”, utilizando para

elo a marca creada a estes efectos.

O apoio, promocion e difusion deste evento considérase como un dos elementos esenciais para
0 desenvolvemento turistico de Galicia. A categoria e relevancia acadada por esta celebracion
fan que acade unha incidencia directa no que atinxe & divulgacion da oferta turistica galega
vinculada aos seus extraordinarios recursos turisticos, impulsando asi a mellora econémica do

sector. Asi mesmo, aproveitarase a citada celebracion para desenvolver actuacions de

sensibilizacion, prevencion e elaboracion de campafias e materiais contra a violencia sexual, no

marco do Pacto de Estado contra a Violencia de Xénero.
Segunda.- Orzamento e financiamento

1. O orzamento estimado para as actuacions vinculadas ao apoio, promociéon e difusion da

festa declarada de interese turistico nacional ascende a 25.000 € que se distribue do seguinte

xeito:
CONCEPTO IMPORTE €
Publicidade en medios de comunicacion e audiovisuais 4.000 €
Transportes de produto dende O Grove aos destinos 2.000€

Impresion de invitacions, dipticos, lonas da festa e carteleria en | 3.000€

xeral
Viaxes e aloxamento no lugar da presentacion 5.000 €
Compra do produto para presentacion e gastos do cocifieiro/a 4.000€

Aluguer de local, menaxe, cocifia, equipo de son e video no lugar da | 7.000€
presentacion e outros gastos relacionados co servizo para a

degustacion do produto

TOTAL 25.000 €

Deste orzamento a Axencia Turismo de Galicia financiara as actividades que se relacionan
no cadro anterior con cargo a aplicacion orzamentaria 11.A2.761A.760.1, proxecto 2017
00005 “Axudas a festas de interese turistico” cunha achega de 25.000€ dos orzamentos
xerais da Comunidade Autonoma de Galicia para o ano 2019. Esta contia constitle o

importe maximo da subvencion, quedando por conta do Concello a posible diferenza de

financiamento necesario para a execucion do obxecto do presente convenio. (A achega da
Axencia fixase como un importe certo e sen referencia a unha porcentaxe ou fraccion do
orzamento estimado, aos efectos do disposto no artigo 21.2 do Regulamento da Lei de
subvencions de Galicia, aprobado polo Decreto 11/2009, do 8 de xaneiro).

2. O orzamento estimado para as actuacions relativas & posta en marcha, durante a
celebracion da festa, da campafia de informacion e sensibilizacién fronte a violencia sexual
en espazos publicos: “AGRESIONOFF, Eu digo non 4 violencia sexual”, ascende a 5.000€,

co seguinte desagregamento:

CONCEPTO IMPORTE

Persoal para informacion sobre a campafa 500€

Desefio e impresion de material para a campafia | 500€

Concerto 4.000€

TOTAL 5.000€

Deste orzamento a Axencia Turismo de Galicia financiara as actividades que se relacionan
no cadro anterior con cargo a aplicacion orzamentaria 11.A2.761A.460.0, proxecto 2019
00001, cunha achega de 5.000€, que se transferiran para este proxecto pola Secretaria Xeral
de Igualdade da Xunta de Galicia a Axencia Turismo de Galicia. Estes fondos provefien do
Pacto de Estado contra a Violencia de Xénero (Ministerio da Presidencia, Relacions coas

Cortes e lgualdade).

Esta contia constitie o importe maximo da subvencion, quedando por conta do Concello a
posible diferenza de financiamento necesario para a execucion do obxecto do presente
convenio. (A achega da Axencia fixase como un importe certo e sen referencia a unha
porcentaxe ou fraccion do orzamento estimado, aos efectos do disposto no artigo 21.2 do
Regulamento da Lei de subvencions de Galicia, aprobado polo Decreto 11/2009, do 8 de

xaneiro).

3. Estas achegas canalizanse a través de subvencidns concedidas polo procedemento de
concesion directa de acordo co establecido nos artigos 19.4.c) e 26 da Lei 9/2007, do 13 de

xufio, de subvencions de Galicia e 36.c) e 40 do seu Regulamento.

A Axencia Turismo de Galicia procederda ao pagamento das subvencions a favor do
Concello, unha vez que esta entidade presente a xustificacion das actuacions realizadas e se
comprobe a axeitada xustificacion asi como a realizacion da actividade e o cumprimento da

finalidade da subvencion.
Terceira.- Gastos subvencionables

De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir ddbida, respondan & natureza da actividade
subvencionada de acordo coas previsions de orzamentos recollidos na clausula segunda e
que se realicen a partir do 1 de xaneiro de 2019. En ningln caso o custe de adquisicion dos
gastos subvencionables poderé ser superior ao valor de mercado.

De conformidade co artigo 29.7 da Lei de subvencidns de Galicia, os gastos financeiros, 0s
gastos de asesoria xuridica ou financeira, 0s gastos notariais e rexistrais e 0s gastos periciais
para a realizacion do proxecto subvencionado e os de administracion especificos son
subvencionables se estan directamente relacionados coa actividade subvencionada e son

indispensables para a adecuada preparacion ou execucion da mesma.
Cuarta.- Compromiso das partes

1. O Concello, como entidade beneficiaria da subvencidn, asume as seguintes obrigas:

- Desenvolver as actuacions recollidas nas clausulas primeira e segunda deste convenio, e
que constitien o seu obxecto e xustificar a realizacion da actividade e o cumprimento da

finalidade que determinou a concesién da subvencion.

- Incluir en toda a documentacion e soportes especificos para o evento que se trata dunha

actuacién con financiamento da Xunta de Galicia a través da Axencia Turismo de Galicia e

incluir a “Marca Turistica de Galicia” en todas as actividades obxecto do presente convenio
de colaboracion, asi como a marca do Xacobeo 2021, de acordo co manual de identidade
visual, aprobado polo Decreto 167/2018, do 29 de novembro, polo que se regula a
utilizacion da marca Xacobeo 2021 (DOG num. 1, do 2 de xaneiro de 2019).

- Asi mesmo, no que respecta as actuacions da campafia contra a violencia de xénero, €
preciso que se deixe constancia, na sinalizacion exterior dos lugares onde se realicen as
accions, e sempre nas actividades de difusion, que estas se financian cos fondos do Pacto de
Estado contra a Violencia de Xénero, debendo incluirse o logotipo do Ministerio, ademais

do logo da Xunta.

- Achegar a informacion que lle sexa requirida pola Intervencion Xeral da Comunidade
Autonoma, o Consello de Contas e o Tribunal de Contas no exercicio das stas funcions de

fiscalizacion e control do destino da subvencion.

- Comunicar & Axencia Turismo de Galicia a obtencion doutras subvencions, axudas
ingresos ou recursos que financien a actividade subvencionada procedentes de calquera
administracion ou entes puablicos ou privados nacionais ou internacionais. Esta
comunicacion deberd efectuarse tan pronto como se cofieza e, en todo caso, con

anterioridade & xustificacion da aplicacion dos fondos recibidos.

- Presentar, antes da sinatura deste convenio, declaracion responsable de atoparse ao
corrente no cumprimento das obrigas tributarias e fronte & Seguridade Social e de non ter
pendente de pago algunha outra débeda coa Administracion publica da Comunidade
Auténoma, asi como unha declaracién responsable de non estar incursa en ningunha das
prohibicions para obter a condicion de beneficiario, establecidas no artigo 10 da Lei 9/2007,
do 13 de xufio, de subvencions de Galicia, de conformidade co disposto nos artigos 11 e 13
do Regulamento da dita lei, aprobado polo Decreto 11/2009, do 8 de xaneiro.

- Acreditar o cumprimento por parte do concello do deber de remision ao Consello de
Contas das contas xerais de cada exercicio, de conformidade co disposto no artigo 4 e na
disposicion transitoria unica do Decreto 193/2011, do 6 de outubro.

- Subministrar & Axencia Turismo de Galicia, en virtude do disposto no artigo 4 da Lei
1/2016, do 18 de xaneiro, de transparencia e bo goberno, previo requirimento, toda a
informacion necesaria para o cumprimento pola Axencia Turismo de Galicia, das obrigas

previstas no Titulo | da citada lei.
- As demais obrigas previstas no artigo 11 da Lei 9/2007, do 13 de xufio.

2. A Axencia Turismo de Galicia comprométese a colaborar no financiamento do custe
das actuacions previstas a través do outorgamento de subvencion e polos importes

establecidos na clausula segunda.
Quinta.- Compatibilidade

A achega econdmica prevista no presente convenio sera compatible con outras subvencions,
axudas, ingresos ou recursos para a mesma finalidade, procedentes de calquera
Administracion ou entes publicos ou privados, nacionais, da Union Europea ou organismos

internacionais.

De conformidade co artigo 17.3 da Lei 9/2007, do 13 de xufio, o importe da subvencién en
ningin caso podera ser de tal contia que, illadamente ou en concorrencia con outras

subvencidns, axudas, ingresos ou recursos, supere o custe da actividade subvencionada.
Sexta.- Inexistencia de relacion laboral

A subscricién do presente convenio non implicara relacion laboral ou de calquera outra
natureza entre a Axencia Turismo de Galicia, e as persoas ou profesionais que desenvolvan
as accions que constiten o obxecto do mesmo, de tal xeito que non se lle podera esixir
responsabilidade algunha directa nin subsidiaria por actos ou feitos acaecidos no

desenvolvemento deste.

Sétima.- Xustificacion da subvencion e pagamento

I. A xustificacion das subvencions efectuarase segundo a modalidade de conta xustificativa
de acordo co disposto nos artigos 8, 9 e 10 do Decreto 193/2011, de 6 de outubro, polo que
se regulan especialidades nas subvencions as entidades locais galegas, que deberé conter:

a) Certificacion expedida pola Secretaria da entidade local, co visto e prace do/a
alcalde/alcaldesa, relativa & aprobacion polo 6rgano competente da conta xustificativa da

subvencion, na que se faga constar, como minimo, de forma detallada:
1. O cumprimento da finalidade das subvencions.

2. Os distintos conceptos e contias correspondentes aos gastos totais soportados pola
entidade beneficiaria imputables & actuacion subvencionada coa seguinte relacion:
identificacion do/a acredor/a, nimero de factura ou documento equivalente, importe, data de
emisién e data de recofiecemento da obriga polo 6rgano competente. Non se esixe a
remision dos documentos relacionados no artigo 48.2.b) do Regulamento da Lei 9/2007, do
13 de xufio, de subvencions de Galicia, aprobado polo Decreto 11/2009, do 8 de xaneiro.

b) Os documentos acreditativos dos gastos realizados con medios ou recursos propios e a
indicacion, no seu caso, dos criterios de reparto dos custes xerais e/ou indirectos

incorporados na relacion a que se fai referencia na letra a).

¢) Unha relacion detallada doutros ingresos ou subvencions que financiasen a actividade

subvencionada con indicacion do importe e a sua procedencia.

d) De ser o caso, 0s tres orzamentos que se requiren en aplicacion do artigo 29.3 da Lei

9/2007, do 13 de xufo, de subvencions de Galicia.

En todo caso na conta xustificativa que se presente, debera distinguirse con claridade
0s gastos que se imputan ao apoio, promocion e difusion da festa de interese turistico,

dos gastos que se imputan & campafia contra a violencia de xénero.

A conta xustificativa incorporard, en todo caso, a certificacion da intervencion ou do
organo que tefia atribuidas as facultades de control da toma en razon en contabilidade

e do cumprimento da finalidade para a que foi concedida a subvencion.

Asi mesmo, debera remitirse o detalle da documentacion e soportes publicitarios nos que
consten a colaboracion de Turismo de Galicia ¢ a “Marca Turistica de Galicia” e do
Xacobeo 2021, asi como da colaboracion do Ministerio de Presidencia, Relacidéns coas
Cortes e Igualdade, e a marca da campafia.

A este respecto, para 0 caso no que o detalle da documentacion non sexa suficiente para
acreditar a realizacion das accions subvencionadas, en especial da Campafia AgresionOff,
deberan achegarse fotografias da accion desenvolvida.

Asemade debera indicarse un nimero de conta para o ingreso dos fondos e xuntar unha

declaracion responsable da veracidade dos datos relativos & dita conta.

Por outra parte, o Concello debera presentar unha declaracion responsable de atoparse ao
corrente no cumprimento das obrigas tributarias e fronte & Seguridade Social e de non ter
pendente de pago algunha outra débeda coa Administracion publica da Comunidade
Auténoma, asi como unha declaracién responsable de non estar incursa en ningunha das
prohibicions para obter a condicion de beneficiario, establecidas no artigo 10 da Lei 9/2007,
do 13 de xufio, de subvencions de Galicia, de conformidade co disposto nos artigos 11 e 13

do Regulamento da dita lei, aprobado polo Decreto 11/2009, do 8 de xaneiro.

A vista desta documentacion, o 6rgano competente da Axencia Turismo de Galicia,
comprobara a realizacion da actividade e o cumprimento da finalidade da subvencién e,
unha vez comprobado o cumprimento, expedira certificado acreditativo da verificacion

realizada e tramitara o pagamento.

A Axencia Turismo de Galicia reservarase o dereito a solicitar toda a documentacion que se

considere precisa en relacion coa xustificacion do obxecto do presente convenio.

O prazo para presentar a documentacion xustificativa da subvencion serd dende a

formalizacion do convenio ata o 10 de novembro de 2019.

A documentacién correspondente & xustificacion presentarase de forma electronica a través

da sede electrénica da Xunta de Galicia (http://sede.xunta.gal).

Se o investimento xustificado fose menor ao previsto nos orzamentos estimados para cada
unha das actividades subvencionadas, obxecto do presente convenio, contidos na clausula
segunda, e sempre que se cumpra coa finalidade para a que se concedeu a subvencion,
procedera o pagamento da subvencion na contia que sexa obxecto de xustificacion. Asi, e de
conformidade co disposto no citado artigo 21.2 do Regulamento da Lei de subvencions de
Galicia, s6 debera ser reintegradas (ou, no seu caso, minoradas a achegas da Axencia)

unicamente polo importe que supere o custo total das actividades.

Non se entenderd incumprida a obriga de xustificacion das actuacions obxecto deste
convenio no caso de variacions das contias previstas nas distintas partidas establecidas nos
orzamentos estimados na clausula segunda, cando obedezan a razéns xustificadas e as
actuacions que se levaran a cabo garden relacion directa co obxecto do presente convenio e
se compensen uns conceptos con outros, conforme ao previsto no artigo 74.2 do

Regulamento da Lei 9/2007, do 13 de xufio, de subvencions de Galicia.

Ambas actuaciéns subvencionadas serdn independentes, de forma que a falta de

xustificacidon dunha non afecta ao cumprimento da outra.

Oitava.- Pagamentos anticipados

Poderanse realizar pagamentos anticipados, que suporan entregas de fondos con caracter
previo & xustificacion, como financiamento necesario para levar a cabo as actuacions
inherentes a subvencion, por importe do 100%, de conformidade co disposto no artigo 6.3
do Decreto 193/2011, do 6 de outubro, polo que se regulan especialidades nas subvenciéns
as entidades locais galegas, e no artigo 63.4 do regulamento da Lei 9/2007, do 13 de xufio,

de subvencidns de Galicia, aprobado polo Decreto 11/2009, do 8 de xaneiro.

Coa solicitude de anticipo, no que se indicara se se solicita para ambas lifias de subvencions

ou para unha soa, 0 Concello tera que presentar certificaciéns ou declaracion responsable de

estar ao corrente no cumprimento das obrigas tributarias ou fronte & Seguridade Social e de

non ter pendentes de pago algunha outra débeda coa Administracion publica da Comunidade

Auténoma. Asi mesmo, debe xuntarse declaracion responsable da obtencion doutras

subvencidns, axudas, ingresos ou recursos que financien as actividades subvencionadas.

De conformidade co disposto no citado artigo 65.4.c) do Regulamento da Lei 9/2007, do 13
de xufio, de subvencions de Galicia, aprobado polo Decreto 11/2009, do 8 de xaneiro, 0

Concello esta exonerado de constituir garantia relativa aos anticipos previstos nesta clausula.
Novena.- Reintegro da subvencion

Procedera o reintegro parcial ou total da subvencion nos casos previstos 33 da Lei 9/2007,
do 13 de xufio, de subvenciéns de Galicia e concordantes do Regulamento da Lei de

subvencions de Galicia.

No caso de que se produza exceso das subvencions percibidas de distintas entidades publicas
o Concello debera reintegrar o exceso xunto cos xuros de demora, nos termos que establece

0 artigo 23 do citado Regulamento.

Aos efectos establecidos nesta clausula, ambas as duas actuacions subvencionables son

independentes a unha da outra.
Décima.- Comision de seguimento

Coa finalidade de asegurar o cumprimento deste convenio, crearase unha comisién paritaria
que estara integrada por seis persoas, dous representantes por cada unha das entidades

asinantes, ostentando a presidencia un dos representantes da Axencia Turismo de Galicia.
A Comisién tera as seguintes funciéns:
a) Facer o seguimento e control do desenvolvemento do convenio.

b) Propofier a interpretacion e resolucion das dibidas que se poidan suscitar na aplicacion do

convenio.

Esta Comision actuara segundo o previsto no Capitulo Il do Titulo Preliminar da Lei
40/2015, do 1 de outubro, do réxime xuridico do sector publico.

Non obstante, todas aquelas cuestions que se susciten en relacion co outorgamento,
cumprimento, xustificacion e pagamento, asi como o reintegro e determinacion das posibles
responsabilidades relativas & subvencion concedida serdn resoltas pola persoa titular da
Direccion da Axencia Turismo de Galicia.

Undécima.- Modificacions do convenio

Toda alteracion das condicions tidas en conta para a concesion da subvencion dara lugar a
modificacion do convenio, sendo de aplicacion das previsions ao respecto contidas na Lei

9/2007, do 13 de xufio, e no regulamento da dita lei.

Calquera modificacidn do presente convenio debera acordarse de xeito expreso e por escrito

das partes asinantes e de acordo coa normativa vixente.

Asi mesmo, e de conformidade co disposto no artigo 31.4 da Lei 14/2013, do 26 de
decembro, de racionalizacion do sector publico autonémico, 0s convenios subscritos pola
Administracion xeral da Comunidade Auténoma e as entidades instrumentais do sector
publico autonémico poderan ser obxecto de modificacion cando tefian como finalidade o

logro dos obxectivos de estabilidade orzamentaria e sustentabilidade financeira.
Décimo segunda.- Causas de resolucion

Seran causas de resolucion deste convenio:

- O incumprimento do seu obxecto.

- O incumprimento total ou parcial de calquera das clausulas que nel se establecen.
- O acordo unanime de tddolos asinantes.

- A decision xudicial declarativa da nulidade do convenio.

Décimo terceira.- Natureza xuridica, réxime xuridico e xurisdicion competente

Este convenio ten natureza administrativa, e queda fora do ambito da Lei 9/2017, do 8 de

novembro, de contratos do sector publico, que os exclie expresamente o artigo 6.1.

Seralle de aplicacion o réxime determinado pola Lei 9/2007, do 13 de xufio, de subvencidons
de Galicia; o Decreto 11/2009, do 8 de xaneiro que a desenvolve; o Decreto 193/2011, de 6
de outubro, polo que se regulan especialidades nas subvencions as entidades locais galegas;
0s preceptos basicos da Lei 38/2003, do 17 de novembro, xeral de subvenciéns, e do Real
decreto 887/2006 que a desenvolve; a Lei 1/2016, do 18 de xaneiro, de transparencia e bo
goberno; a Lei 39/2015, do 1 de outubro, do Procedemento Administrativo Comun das
Administracions Publicas; na Lei 40/2015, do 1 de outubro, de Réxime Xuridico do Sector
Publico, e polas demais normas de dereito administrativo aplicables e, no seu defecto, polas
normas de dereito privado.

As controversias derivadas da aplicacion ou interpretacion do presente convenio seran
resoltas en ultima instancia pola persoa titular da Direccién da Axencia Turismo de Galicia,
cuxas resolucions pofien fin a via administrativa. Serd competente a xurisdicion contencioso-

administrativa para resolver na via xurisdicional as citadas controversias.
Décimo cuarta.- Publicidade e rexistro do convenio

En cumprimento do disposto no artigos 18 e 20.8 da Lei 38/2003, do 17 de novembro, xeral
de subvenciéns (LXS en adiante) comunicarase a subscricion deste convenio & Base de
Datos Nacional de Subvencidns que opera como sistema nacional de publicidade de

subvencions.

Segundo o artigo 17 da Lei 1/2016, de 18 de xaneiro, ademais da informacion que debe
facerse publica segundo a normativa basica en materia de transparencia, a Axencia Turismo

de Galicia publicara o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de

transparencia e bo goberno, sobre as obrigas especificas de informacion sobre convenios.

Asemade, procederase a inscricion do convenio no Rexistro Pablico de Subvenciéns
conforme ao establecido no artigo 16 da Lei 9/2007, do 13 de xufio, e no Decreto 132/2006,
do 27 de xullo.

Décimo quinta.- Consentimento para a publicidade de datos persoais

Coa sinatura do presente convenio as partes asinantes prestan 0 seu consentimento para
incluir e facer publicos a través do Portal de Transparencia e Goberno Aberto e do rexistro
regulado no Decreto 132/2006, do 27 de xullo, os datos de caracter persoal contidos no

convenio.
Décimo sexta.- Notificacion electronica

Segundo o artigo 14.2 da Lei 39/2015, do 1 de outubro, do procedemento administrativo
comun das administracions publicas, os colectivos que estdn obrigados a relacionarse a
través de medios electronicos coas administracion publicas, e polo tanto, a recibir
notificaciéns por canles electronicas son: as persoas xuridicas, as entidades sen
personalidade xuridica, os colexios profesionais, 0s que representen un interesado que estea
obrigado a relacionarse electronicamente coa Administracion e, os empregados das
administracions publicas para os tramites que realicen con elas por razon da sua condicion

de empregado publico.

As notificacions realizaranse s6 por medios electrénicos a través do Sistema de Notificacion
Electronica de Galicia Notific@, https://notifica.xunta.gal. Para poder acceder a unha
notificacidn electrénica, o interesado debera contar cun certificado electronico asociado ao
NIF que figure como destinatario da notificacién (persoa fisica ou xuridica). Asi mesmo, 0
interesado pode autorizar a calquera outra persoa a acceder ao contido das suas

notificacions.
Décimo sétima.- Vixencia

Este convenio entrara en vigor na data da sUa sinatura e terd vixencia ata 0 31 de decembro
de 2019.

Asinado por: CACABELOS RICO, JOSE ANTONIO

Cargo: Alcalde (Concello do Grove)
Data e hora: 29/04/2019 14:10:06

Asinado por: RODRIGUEZ GONZALEZ, ROMAN

Cargo: Presidente de Turismo de Galicia
Data e hora: 26/04/2019 14:06:49

En proba da sta conformidade, as partes asinan este convenio.
Pola Vicepresidencia e conselleria de Presidencia, Administracions Publicas e Xustiza
O vicepresidente

Alfonso Rueda Valenzuela

Pola Axencia Turismo de Galicia

O presidente
Romén Rodriguez Gonzalez

Polo concello

O alcalde

José Antonio Cacabelos Rico

% Xacobeo 2021

Asinado por: RUEDA VALENZUELA, ALFONSO

Cargo: Vicepresidente e Conselleiro
Data e hora: 07/05/2019 12:41:15

